
 

 

Marco nia Mehi Estrañu

Marco mehi tiha. Nia hadeer ho kosar-been suli! Nia mehi kona-ba
saida?

Marco nia Mehi Estrañu
Rahab Makotla Mudau

Marco hetan mehi ida. Iha mehi ne'e, nia han hela dosi.

Nia rona nia avoo feto bolu nia.

Nia avoo feto haruka nia bá hola masin-midar.

Masin-midar nia plástiku kuak no masin-midar nakfakar.

Marco nunka sente masin-midar nia sabór, no bainhira nia koko, masin-
midar ne'e sente midar loos. Di'ak liu rebusadu sira.

Nia avoo feto subar masin-midar ne'e iha kama okos. Marco haree hela
avoo feto subar masin-midar ne'e.

Loron tuirmai, Marco bolu nia kolega sira. Nia fakar masin-midar uitoan
ba sira-nia liman.

Depois Marco fakar hotu ba nia ibun to'o masin-midar ne'e hotu. Nia tau
fali plástiku mamuk ne'e iha kama okos.

Wainhira nia avoo feto atu uza masin-midar, avoo feto bá nia fatin
subar. Maibé masin-midar ne'e hotu tiha ona.

Nia avoo feto hirus tebes. Avoo feto haruka Marco ho nia kolega sira
hodi mai hotu iha ne'e.

Nia husu sé mak han tiha masin-midar ne'e no laiha ema ida mak
hatán.

Nia avoo feto husu no husu ba Marco, no wainhira nia bosok, nia nanál
komesa naruk tan.

Marco tauk tebes no halai bá-mai.

Derrepente lian maka'as ida hafanu nia husi nia mehi.

Marco hadeer ho ta'uk.

Nia mehi de'it, masin-midar ne'e iha hela kama okos.

